
PELANTIKAN PEMBEKAL BAGI PERKHIDMATAN MEMBEKAL DAN
MENGHANTAR LESEN MICROSOFT EXCHANGE SERVER 2019 DAN
MICROSOFT EXCHANGE CLIENT ACCESS LICENSE (CALs) UNTUK
KEGUNAAN PERBADANAN PRODUKTIVITI MALAYSIA (MPC) PETALING JAYA
BAGI TEMPOH 1 TAHUN

Dengan ini dimaklumkan bahawa Perbadanan Produktiviti Malaysia (MPC) telah
bersetuju menerima tawaran sebut harga syarikat puan dengan harga
sebanyak Ringgit Malaysia Satu Ratus Lima Puluh Lima Ribu Sembilan
Ratus Sembilan Puluh Lapan sahaja (RM 155,998.00) (tiada 6% SST) yang
merupakan harga kontrak bagi tempoh kontrak selama satu tahun tertakluk kepada
dokumen sebut harga yang menjadi sebahagian daripada perolehan ini dan Surat
Setuju Terima ini berserta dengan Lampiran A kepada Surat Setuju Terima iaitu
maklumat terperinci kontrak (selepas ini disebut sebagai “Surat ini”).

2. Dengan pengakuan penerimaan Surat ini, suatu kontrak yang mengikat
terbentuk antara Kerajaan dengan syarikat puan. Satu dokumen kontrak hendaklah
ditandatangani dengan kadar segera dengan memasukkan semua terma
sebagaimana dokumen sebut harga serta semua terma dalam Lampiran A. Sehingga
dokumen kontrak tersebut ditandatangani, Surat ini hendaklah terus mengikat kedua-
dua pihak.

3. Harga kontrak adalah tidak termasuk peruntukan Kerajaan sebanyak 6%
cukai perkhidmatan memandangkan syarikat puan tidak berdaftar dengan Jabatan
Kastam Diraja Malaysia (JKDM). Sekiranya syarikat puan telah berdaftar dengan
JKDM, puan adalah dikehendaki untuk memaklumkan nombor pendaftaran dan tarikh
kuat kuasanya kepada Kerajaan untuk pelarasan harga kontrak dalam tempoh tujuh
(7) hari daripada tarikh surat kelulusan JKDM. Pembayaran cukai perkhidmatan ini
adalah dikira berdasarkan tuntutan sebenar dan tarikh kuat kuasa pendaftaran
syarikat puan dengan JKDM.

4. Setelah pesanan/arahan dikeluarkan oleh MPC, syarikat puan dikehendaki
melaksanakan perkhidmatan dalam tempoh yang ditetapkan dan kualiti perkhidmatan
tersebut hendaklah memuaskan hati serta memenuhi kehendak Kerajaan. Sekiranya
syarikat puan gagal melaksanakan perkhidmatan dalam tempoh dan/atau kualiti yang
ditetapkan, MPC berhak membatalkan pesanan/arahan yang dikeluarkan dan/atau
mengenakan *Denda/ Tolakan/ Liquidated & Ascertained Damages (LAD) seperti
yang ditetapkan dalam Lampiran A.

5. Syarikat puan juga adalah diingatkan bahawa Kerajaan berhak untuk
membatalkan Surat ini sekiranya:

a.

syarikat puan gagal mematuhi mana-mana terma di perenggan 4 dalam
tempoh masa yang ditetapkan;

syarikat puan gagal mematuhi mana-mana terma yang dinyatakan
dalam Surat Akuan Pembida Berjaya,

syarikat puan telah membuat salah nyataan (misrepresentation) atau
mengemukakan maklumat palsu semasa berurusan dengan Kerajaan
bagi perolehan ini atau melakukan apa-apa perbuatan lain, seperti
memalsukan maklumat dalam Sijil Akuan Pendaftaran Syarikat,
mengemukakan bon pelaksanaan atau dokumen lain yang palsu atau
yang telah diubah suai;

syarikat puan membenarkan Sijil Akuan Pendaftaran Syarikat
disalahgunakan oleh individu/syarikat lain;

syarikat puan terlibat dalam membuat pakatan harga dengan syarikat-
syarikat lain atau apa-apa pakatan sepanjang proses *sebut
harga/tender sehingga dokumen kontrak ditandatangani;

syarikat puan telah memberikan subkontrak sama ada sepenuhnya atau
sebahagiannya perkhidmatan tanpa kelulusan Kerajaan terlebih dahulu;

syarikat gagal menyempurnakan perkhidmatan/membekalkan barang
dalam tempoh yang ditetapkan seperti di Lampiran A;

syarikat puan gagal mematuhi mana-mana terma/arahan di dalam
dokumen sebut harga;

syarikat puan/ pemilik/ rakan kongsi/ pengarah telah disabitkan atas
kesalahan jenayah di dalam atau luar Malaysia;

syarikat puan digulungkan;

syarikat puan membekal barang-barang yang tidak tulen, bukan baharu
atau yang terpakai;

syarikat gagal mematuhi skop perkhidmatan yang ditetapkan dan/atau
Service Level Agreement;

m. syarikat puan tidak mendapat kelulusan daripada Kerajaan terlebih



dahulu bagi apa-apa penjualan atau pemindahan ekuiti sepanjang
tempoh kontrak ini berkuat kuasa;atau

n. terdapat perkara yang melibatkan kepentingan awam atau keselamatan
dan kepentingan negara.

6. Sekiranya Surat ini dibatalkan atas alasan seperti yang ditetapkan di
perenggan 5, MPC tidak akan bertanggungan terhadap apa-apa kerugian syarikat
puan termasuk kerugian masa hadapan.

7. Bersama-sama Surat ini disertakan Surat Akuan Pembida Berjaya dan Surat
Akuan Sumpah Syarikat seperti di Lampiran B dan Lampiran C untuk
ditandatangani oleh syarikat puan dan dikembalikan bersama-sama dengan Surat ini.

8. Surat ini dihantar kepada syarikat puan dalam tiga (3) salinan. Sila kembalikan
ke pejabat ini salinan asal dan kedua berserta lampiran yang berkaitan yang
telah ditandatangani dengan sempurna oleh syarikat puan dan saksi syarikat
puan tidak melebihi 7 hari dari tarikh Surat ini diterima untuk tindakan kami
selanjutnya. Apa-apa kegagalan dalam mematuhi kehendak di perenggan ini dalam
tempoh masa yang ditetapkan boleh mengakibatkan Surat ini terbatal dan Kerajaan
tidaklah dengan apa-apa jua bertanggungan terhadap syarikat puan.

Sekian, terima kasih.
“PRIHATIN RAKYAT: DARURAT MEMERANGI COVID-19”

“BERKHIDMAT UNTUK NEGARA”

Saya yang menjalankan amanah,

-
—

(DATO’ ABDUL LATIF HAJI ABU SEMAN)
Ketua Pengarah
Perbadanan Produktiviti Malaysia (MPC)



